
				এই পাতাটির মুদ্রণ সংশোধন করা প্রয়োজন। 
২৩৪ মোহন অমনিবাস
মূল্যের গাড়ি গাড়ি বস্ত্র কিরূপে এক রাত্রের মধ্যে অন্তহিত হইতে পারে, ভাবিয়া বিস্ময়ের আর কাহারও অবধি রহিল না। মিঃ সোম চিন্তিত হইয়া কহিলেন, “আমার মনে হয়, দসু্যু মোহনের কাজ।”
কমিশনার কহিলেন, “কিন্তু প্রমাণ কোথায়? দস্যু মোহন অসাধারণ শক্তিসম্পন্ন হ’লেও সে মানুষ। আর মানুষের পক্ষে এইরূপ অসম্ভব কাণ্ড সম্ভব করাও আদৌ সম্ভব নয় ।”
“তবে কী আপনার ধারণা ?” মিঃ সোম প্রশ্ন করিলেন। “ধারণা আমার এক্ষেত্রে হচ্ছে না। আমি ভাবছি, এরূপ সম্ভব হয় কি কোরে? যদি লক্ষ টাকার হীরক বা মুক্ত অপহৃত হতো, তবে বুঝতাম, সম্ভব হ’লেও হতে পারে। কিন্তু তিন গাড়ী সিস্কের কাপড় তো আর মায়া নয় যে, ভেস্কি মন্ত্রে উড়ে যাবে!” পুলিস কমিশনার বিহুল মুখে কহিলেন।
রায়বাহাদুর কহিলেন, নিশ্চয়ই মোহনের কাজ। এতে আর বিন্দুমাত্র সন্দেহ নেই। মোহন পারে না, এমন কাজ নেই। সুতরাং জিনিসপত্র ফেরত পাবার আর বৃথা আশা না কোরে মনকে এই বোলে প্রবোধ দাও যে, লক্ষ টাকার ওপর দিয়ে ফাঁড়া কেটে গেছে। আমার ফাড়া কততে কাটবে, তাই এখন সমস্যা।” #
পুলিস পুঙ্খানুপুঙ্খরূপে অনুসন্ধান করিল, চাকর-বকিরদের জবানবন্দি লইয়া নানা প্রশ্ন করিল, দারোয়ানদের জেরা করিল। করিল সবই, কিন্তু নিজেরাও বুঝিল না বা গৃহস্বামীকেও কিছু বুঝাইতে পারিল না।
সরোজ জিজ্ঞাসা করিল, “মিঃ বেকার কাঁটার সময় আসবেন ?” কমিশনার একবার উৎপলের মুখের দিকে তীব্র দৃষ্টিতে চাহিয়া কহিলেন, “৪টার সময়। তিনি যাতে বরাবর আপনাদের এখানে হাজির হন, আমি সে বন্দোবস্ত করবো।”
কমিশনার উৎপলকে কহিলেন, “আপনার মুখ যেন পূর্ব-পরিচিত বোলে মনে হচ্ছে। কোথায় দেখেছি বলুন তো?” Sડ
উৎপল মৃদু হাসিয়া কহিল, “তাহা বলা শক্ত, কারণ অনেক সময় অনেককে না দেখেও মনে হয় দেখেছি। তাছাড়া আপনাকে আমি এর পূর্বে দেখিনি বোলে মনে
“ও, আত্মীয়। তবে আর...” এই অবধি বলিয়া কমিশনার উঠিয়া দাঁড়াইলেন। কহিলেন, “বর্তমানে যা করবার তা’ করেছি, এখন মিঃ বেকারের জন্য অপেক্ষা করাই সমীচীন।” উৎপল কহিল, “আপনার সঙ্গে একটু ঘুরে আসি চলুন, মিঃ কমিশনার। আশা করি, তাতে আপনার আপত্তি হবে না।”
কমিশনার সাহেব মিঃ সোমের বিশিষ্ট আত্মীয়কে আপ্যায়িত করিয়া কহিলেন, “বেশ তো আসুন না, একটু আলাপ করতে করতে যাওয়া যাক।”
মধ্যাহ্ন ভোজনের পর বেলা দেড়টার সময় ড্রইংরুমে বসিয়া এই ভয়ানক চুরি সম্বন্ধে আলোচনা চলিতেছিল। মিঃ সোম, রায়বাহাদুর, পুলিস সাহেব, রমা ও সবিতা দেবী এবং

